
ئەو ساتانەی ناسڕێنەوە

 )كۆرەوی گەلێگ(
هێشــتا دونیــا تــەم و مــژ بــوو، نمەنمــە بــاران دەبــاری، بەوەدا 
كــە لەمــاو ئەولای رێگاكــەوە باراناو گۆلاوی بەســتبوو، دیارە 
شەوێ بارانێكی باش باریبوو، بەرە بەرە لەئاسۆ هەرە دوورەكانەوە 
ســپێدەی دابــوو، كێوەكان یەك بەدوای یەكــدا هەتا لە ئێمە نزیك 
دەبوویەوە، ســێبەرێكی خۆڵەمێشــی خەســتتری دەنواند، گزنگ 
لەســەر دارودرەختــەكان جێــی خــۆی كــردەوەو لــە تــەك چاوانــدا 
چــاوە چاویان بوو. گەڵاكانــی زیوڕەنگ كردبوو، هەر دەتگوت 
گــوارەی گوێی گەردن بەرزانێكە، تەم شووشــەی پەنجەرەكانی 
تەڵخ دەكردو، كاتێ درزێكمان تێدەخست، سۆزەی بەیانە سروەكە 

ئەوی دەسڕییەوە ئێمەشی دەبووژاندەوە.
: ئەرێ بەرەو كوێ دەچین؟

: ئەم رێگایەی شارباژێر، راستەوخۆ دەمباتەوە سەر پێنجوین، 
بەڵام جارێ زۆری ماوە. 

رێگاكە زۆری خایاند، چەند جارێك پاسەكە پەكی دەكەوت و 
بە پاڵ دەمانخستەوە كار. دەمەو ئێوارە گەیشتینە )ناڵپارێز( لە 
نــاو قــەدی هەورازەكەوە بەدوادا هاتە خــوارەوەو هێندەی نەمابوو 
بكەوێتــە نــاو چەمەكــەوە كــە هەرچــۆن رووبارێكــی بەخــوڕی 
لێهاتبوو، خوا كردی تاوێرە بەردێ راگیری كرد، ئیدی پێویستی 
دەكرد راكێشــرێتە ســەرەوە، دوو ســێ لۆری راوەســتابوون، چوون 
داوایــان لێكــردن فریامان كەون و بە لۆرییەكەیان پاســەكەمان بۆ 
راكێشــنە ســەرەوە، وەرامیان نەداینەوە، ناچار )كاك ســەردار(ی 
برام دەستیدایە بڕنەوەكەی من و هاواری لێكردن: ئەمڕۆ كاتی 
یارمەتییــە، بــەڵام دیــارە ئێــوە كــورد نین. ئیدی ملــی تفەنگی 
لێڕاكێشــان، ئەوســا ناچارمــان هاتــن بەلامانــەوە. بە هەر 
پێنجویــن،  شــاری  گەیشــتینە  بووبــێ  شەڕەشــەقێ 
بێگومان جارانی شار، چونكە ئەویش وەك هەزاران 
شــوێنی دیكــەی كوردســتان خاپووركرابــوو، كات 
چێشتهەنگاوبوو، بە درێژای ئەو رێگایەی دەچووە 
ســەر مەرزی بانە خەڵكەكە بڵاوببوونەوە، ئاگری 
چالێنانیــان بــە چیلكــە و چــەواڵ كردبوویــەوە، 
ئێمــەش وەك ئــەو خەڵكــە لاماندابــوو، خاڵۆژنــە 
)حەفســە(م نانــی تیــری گــەرم و گــوڕی بــۆ 
ئامــادە كردیــن و بــە چای شــیرینەوە خواردمان. 
لەگــەڵ كاك )بەختیار سیامەنســووری( كەمێك 
بەنــاو خەڵكەكــەدا گەڕایــن و چەندیــن دۆســت 
كاتــێ  رێ،  كەوتینــەوە  بینــی.  برادەرانمــان  و 
گەیشــتینە نزیكــی مەرزەكەی بانــە، تاریكی كردو 
بارانیــش كەوتــەوە لێزمەو تۆفی كرد. ئەو شــەوەمان 
لە ناو پاســەكە بەســەربرد، ئیدی بۆ رۆژی دوایی 
لەیەكــدی دابڕبووین، ژمارەیەك لە ئەفســەرەكان 
گوایــە  مــەرز،  ســەر  چوونــە  پاســەكەوە  بــە 

تیادابــوو،  ماڵــی خوشكەكەشــمیان  دەكــەن،  بــۆ  ئاســانكارییان 
كاك)بەهادیــن(ی زاوام، لــەو ئەفســەرانە بــوو، كــە كاتــی خۆی 
لــە بــارەگای لقــی )بەعس( كــۆی كردنەوەو پێــی گوتن ئەوەی 
نابێتە بەعسی با هەستێتە سەرپێ و دەبێ چاك بزانی كە دەبێ 
بــە ئاكامەكــەی قایــل بــێ، یەكــەم كەس هەســتاو گوتــی نابمە 

بەعسی، ئەو ئەفسەر كوردە بوو، وابزانم تەنیا بوو.
دیاربــوو بــە هەمــان پــاس بردبوونیانــە )ســنە(و لــە )میهمــان 
ســەرای( بەمــاڵ و منداڵــەوە بــۆ مــاوەی یــەك ســاڵ دەربــەدەر 
بــوون، پــاش ئــەوەی كەوتمــە ســۆراغیان چارەنووســیانم زانــی و 
لــە نووســینگەی پارتــی لە شــاری )بانە( لای هەڤــاڵ )دكتۆر 
جەمــال( بروســكەیەكم لە بارەیانەوە ئاراســتەی جەنابی ســەرۆك 

بارزانی كرد.
 ماوەیــەك لەســەر مەرزەكــە ماینــەوە، بــە نایلــۆن كەپرێكمــان 
دروســتكرد، ئــەو چەنــد شــەوە لە ســەرماو ســۆڵەو شەســتەباران 
پاراســتینی. ئــەو شــوێنە پڕبــوو لــە رەوە بــەراز، بــە رۆژ شــوێن 
لمــۆزو شــفرەیان دیاربوو كــە رەگی رووەكەكانیــان خواردبوو، ئەو 
ماوەیەمان بە شەڕەشــەق گوزەران، خەڵكەكەش بە لێشــاو خۆیان 
بــەو دیــودا دەكرد، ئێمەش ناچارماین، باڵندەیەكی )كەناری(مان 
بــە قەفەزێكــی جوانەوە لەلا دانرابوو، گیرمــان خواردبوو پێوەی، 
خاڵۆزاكــەم وتــی: ئەڵێــی چی، ئــەم باڵندەیە بدەم بەو ئەفســەرە، 

بەڵكو راییمان بكات؟ 
: زۆر چاكــە، پێشــی بڵــێ، ئەمــە لە)رۆمانیــا(وە هێنــراوەو 
لــەو جۆرەیــە كــە پێــی دەڵێــن مامۆســتا، كــە حەڤدە جــۆر ئاواز 
دەخوێنــێ. پێــی وت و ئیــدی كارەكەمــان مەیســەر بــوو، خراینە 
پشتە پیكابێكی سەربازییەوەو خۆشمان نازانین بەرەو كوێ سورار 
بوویــن، ئــەوە بارانیــش بە بــاوە كارێكمان پێدەكات هەر مەپرســە. 
نزیكــەی ســەعاتێ رۆیشــتین و تاریكــی كردبــوو، كردینــی بــە 
ئۆردوگایەكی ســەربازیداو وێرانەیەك بوو، بارانەكە بوو بە بەفرو 
كڵۆ كڵۆ بەســەرمانەوە دەنیشــتەوە، تیادا مابووین چی لە منداڵە 
ســاواكانمان بكەین، هەمووشــیان تووشــی ســكچوون ببوون، وەك 
شــێت دەهاتــم و دەچــووم، بــڕوا بكەن حەســوودیم بەوانە دەبرد كە 
هەرنەبــێ پارچــە نایلۆنێكیان پەیداكردووەو بەســەریاندا داوە، لەم 
گێژاو و سەرلێشێواویەدا بووم، یەكێ بانگی كردم: كاك ئەحمەد 
سالار، ئەوە خێرە بۆ وا شپرزە بوویت? بەرەو كابراكە چووم، لەبەر 

تاریكی بەفر بارینەكە جوان نەمدەناسییەوە.
: كاكە گیان لێمان قەوماوە، منداڵی ساواو شیرەخۆرمان پێیە.
: هیــچ خــەم مەخۆ، فەرمــوو بیانهێنە، هێنامــان و دوای ئەو 
فریــادە كەوتیــن، بردینیە لای پیكابێك كە بە چادر داپۆشــرابوو، 
لای پشتەوەی بۆ لاداین، ناوەكەی بە فەرش داخرابوو، هەمووان 
ســەركەوتین، بــەڵام جێــگای مــن و بەختیار نەدەبوویــەوە. وتمان 
گرنــگ ئەوانــن. پاشــان ئــەو بەڕێزە چــوو پشــتی قەمەرەیەكی 

ری
ونە
ه

ژمارە )1098(  542016/11/15

2



55 ژمارە )1098(  2016/11/15

ری
ونە
ه

55 ژمارە )1093(  2016/10/10

ری
ونە
ه

ئەحمەد سالار
تایبەت بە گوڵان دەینووسێت

كابرای هێنا یەكترمان 
ناسی، كاك عەبدوڵڵای كوڕی 
خوالێخۆشبوو )عەبدولقادری 

دەباغ( بوو كە بەری ماوەیەك 
هاوسەرەكەی لە )سەقز(ـەوە 
هاتبوو، ئێمە میوانداریمان 

كردبوو، ئەو پیاوە ماریفەت و 
چاكەی نواندو ویستی بمانخاتە 

نێو ئەو پاسانەوە، بەڵام 
هەڵپەو لێشاوی خەڵكەكە رێگای 

نەدەدا

كەوتینەوە رێ، كاتێ گەیشتینە 
نزیكی مەرزەكەی بانە، تاریكی 
كردو بارانیش كەوتەوە لێزمەو 

تۆفی كرد. ئەو شەوەمان لە ناو 
پاسەكە بەسەربرد، ئیدی بۆ 

رۆژی دوایی لەیەكدی دابڕبووین

بارانەوە نەوەســتا، كردیە تەرزە و زیادەڕوویی نییە گەر بڵێم هەر 
دانەیەكی هێندەی چەقالەیەك دەبوو، جگە لەو تۆپەڵە قوڕانەی 
تایەكانــی دواوەی هەڵیدەدایــە ســەرێ و ئێمەی پێ ســواغ دەدا، 

كاك عەبدوڵڵای دەباغ وتی: كاكە لە بانە كێ دەناسی؟
: هەیە بنەماڵەی حەمە رەشــید خان نەناســێ؟ ماڵی جەنابی 

مەجید خان.
: جارێ لە پێشا دەتانبەمە ماڵی )جەلال بەگی بەهرامی(.

: خۆت دەزانی ماڵت ئاوا بێ.
گەیشــتینە بانــەو كردینــی بــە كۆڵانێكی بەربــڵاوداو لەبەردەم 
دەرگایەكی دووتاكی دا كە بە سێ پلیكانە بۆی سەردەكەوتی، 
خانووەكــە بــە بەرد دروســتكرابوو لە دەرگامــان دا، كوڕێ گەنج 
دەرگای كردەوە، دیار بوو منی نەدەناســییەوە، ســەیرێكی ســەرو 
فەساڵی قوڕاوی و شێواو و ریشی هاتوومی كرد، وتم با خۆمی 

پێ بناسێنم.
: كاكــە مــن ئەحمەد ســالارم و كاك عەبدوڵڵا ماڵی ئێوەی بۆ 

هەڵداین.
كوڕەكە كاك )ئەكرەم بەگی( ناو بوو لە ئەنجومەنی ئەدیبانی 
شــارەكە بوو، نەجابەتی خۆی نواندو ویســتی دەستم ماچ بكات، 

منیش هێندە قوڕاوی بووم نەمئەوێرا زۆر باوەشی پێداكەم.
زۆر بەڕێــزەوە بردینیــە ژوورەوەو ژن و منداڵەكانــی بــۆ بەشــی 
)حــەرەم( بــردو مــن و بەختیار و ئازادی خاڵــۆزام بۆ دیوەخانە و 

سەروپۆشاكو رووی دیوەخانەی پێوە نەبوو.
: قوربــان ئەگــەر بفەرموون لەو دەستشــۆرە كەمێك خۆم خاوێن 

بكەمەوە.
دیوەخانێكــی پۆشــتە و پــەرداخ بــە مافــووری ئێرانــی رازاوەو 
دۆشــەك داخرا بوو بە پاڵپشــتی مافوورییەوە، خێرا رێزە دیژلەمە 

هات، كاتەكە دەمەو ئێوارە بوو، پرسی: برسیتان نییە؟
 كاكە بەخە یەكســەر: ئەرێ وەڵڵا برســیمانە و چەند رۆژە زاد 

بە زارمان نەكەوتووە.
خێرا بە سینی ماستی تۆراغ و پەنیر و نانی تیریی خۆماڵییان 
بــە چــاوە هێنــا، فەرموون: ئــەوە هەتا شــیوی ئێــوارە پێدەگات، 

فەرموون نۆشی گیانتان بێ، ئاهمان پێدا هاتەوە.
ئێــوارەش شــیویان هێنــا، پڵاوێكــی جوان بە برنجی ســەدری و 
شــلەی كنگر بە بامی و دوو ســێ رێز چای بەدواوە هات، كاك 
ئەكرەم ویستی ئاگاداری رۆشنبیرانی شارەكە بكات، سەردانمان 

بكەن.
: با ئەوە بۆ سبەینێ بمینێ، بڕوا بكە بە درێژایی چەند رۆژە 

تاكە سەعاتێ خەو نەچۆتە چاوەكانمان.
ماڵیــان ئاوابــێ هەریەكــەو دەســتە نوینێكی جــوان و خاوێنیان 
بۆ راخســتین و لێمان گەڕان خەوی خۆمان بكەین، ئێمەش هەر 
سەرنانە سەر سەرین و خەو لێكەوتنمان یەك بوو، ماڵیان ئاوابێ.

هەڵدایەو دەستەوارەیە نانی تیری بۆ هێنانین. ئەگەر زەینم سەرم 
لێنەشــێوێنێ، ئــەو جوانمەردە ناوی )شــێخ عومــەر( بوو، جارێك 
بینیمەوە )مفەوز(بوو، شــۆفێری بەڕێوەبەری پۆلیســی سلێمانی 
بــوو، خودا چاكەی ئەو چاكەكارییەی بداتەوە. بەفرو ســەرماكە 
تەنگــی پێهەڵچنیــن و روومــان كردە ئاگرێــك، تایەی لۆری بوو 
ئاگریــان تێبەردابــوو بەچیچكانــەوە وەك ئــەو خەڵكــە بــە دیــار 
ئاگرەكەوە دانیشــتین، جاروباریش پشــتمان تێدەكرد، دیاربوو كاكە 
بەختیــار خەوێكــی قورس دایگرتبوو، ســەری نایە ســینگمەوە و 
خەوت، تاونا تاوێ تینی ئاگرەكە زەینی لێدەسەند و رادەچڵەكی 
و كەرویشــكەخەوی بۆ دەكردەوە، شــەومان بردەســەر، كاتێ دونیا 
روونــاك بوویــەوە، ببوو بــە قولەڕەش، ئەویش لەمنــی دەڕوانی و 
بــزە دەیگــرت، تومــەس منیــش بەهەمــان مەرە چوومــە، خۆمان 
گەیانــدە شــێراوێك )ئــەوان وایــان بــە بەلۆعە دەگوت(. ســابوون 
نەبوو، بە قوڕ دەموچاو و دەســت و پلمان پاك كردەوە، یان ســپی 
كــردەوە، تەنیا ددانەكانمان ســپی دەچووەوە. لەنــاو ئۆردوگاكەدا، 
بنكەیەكــی تەندروســتی ســەربازی هەبوو، كاكــە بەخە وتی: بۆ 

نەچین بە ناوی منداڵەكانەوە داوای دەرمانی كۆخە بكەین.
: فەرموو با بچین.خۆمان كرد بە بنكەكەدا، كاك بەختیار، چ 
توركیی ئازەری و چ فارســییەكەی یەكاویەك بوو، كەوتە قســە، 

ئاوڕێكی لێدامەوە.
: لەســەرمێزەكەی تۆپەڵێ خورمای خەســتەوی هەیە، بیبەین، 
یان داوای لێبكەین؟ ئەوە منداڵەكان تێردەكات، ئەگەر یەكێ دوو 
خورماشــیان بەركــەوێ. هــەر نەبێ بەری دڵیــان دەگرێ، داوای 

كردو كابراش خستییە سەر كاغەزێك و داێی.
سەیرمان كرد فڕكان فڕكانی خەڵكەكە بوو چەند پاسێكیشیان 
راگرتبوو، خاڵۆزاكەم رووی كردبووە بەرپرسەكەو وتبووی: خێرتان 
دەگات ئــەوە منداڵەكانــی ئەحمــەد ســالار زۆر نەخۆشــن، بەڵكە 

یارمەتی بدەن.
كابراكە گوێی لە ناوی من دەبێ، دەســتی خاڵۆزاكەم دەگرێ 

و دەڵێ پیشانمدە.
كــوڕی  ناســی، كاك عەبدوڵــڵای  یەكترمــان  كابــرای هێنــا 
خوالێخۆشــبوو )عەبدولقــادری دەبــاغ( بــوو كــە بــەری ماوەیەك 
هاوسەرەكەی لە )سەقز(ـــەوە هاتبوو، ئێمە میوانداریمان كردبوو، 
ئــەو پیــاوە ماریفــەت و چاكەی نواندو ویســتی بمانخاتە نێو ئەو 
پاســانەوە، بەڵام هەڵپەو لێشــاوی خەڵكەكە رێگای نەدەدا، هەتا 
ئــەو دەیویســت لــە دەرگاوە ســەرمان بخــات، لــە پەنجەرەكانــەوە 
ســیخناخیان دەكــردو گەلێــك پێمانــەوە ماندووبــوون، ناچــار مــا 
تانكەرێكــی ئــاوی بردبــوو، ئەوەی باش بوو جــووت كابینە بوو، 
هەمووانمانی سەرخست و من كاكە بەختیاریش سەركەوتینە سەر 
تانكەرەكــەو خۆمان بە قەپاغەكەی ســەریەوە گرت و جامانەكەم 
لەسەر و گوێاكم شەتەك دا، كەوتەڕێ و لە بەدبەختی ئێمە بە 

بۆ ئەوەی دڵی باوکم نەشکێت 
پێموت حەز دەکەم ببم بە دکتۆر
شایی عوسمان لەدایكبووی شاری سلێمانییەو خوێندەڤانی پۆلی 
دوانزەی ئامادەییەو لەبوارەكانی فۆتۆمۆدێل وفاشیۆن و رێكلام 
كاردەكات، وەك ئەكتەریش بەشداری فیلمی )بازاڕی كۆنەفرۆشان(
ی دەرهێنەر)لوقمان غەریب(ی كردووە، سەرەتا وەك كۆمبارس لە 
دراماكانی شەوانی رەمەزانی كوردسات دەركەوت. لەم دیدارەشیدا 
لەگەڵ گۆڤاری گوڵان بەمجۆرە وەڵامی پرسیارەكانی دایەوە.

شایی عوسمان: 

* منداڵیت چۆن بووە؟
- وەك دایكـــم باســـی دەكات، منداڵێكـــی پـــاك و خاوێن و 

زۆر فەقیـــر بـــووم، بەڵام ئێســـتا وانیـــم زۆر عەجووڵم.
* عەجولییەكەت بۆچی دەگەڕێتەوە؟

- حـــەز دەكـــەم دەســـت بـــدەم لەهەمـــوو شـــتێ ، لەهەمـــوو 
شـــتێك بزانـــم، بۆ نموونە ئەو پەرداخـــە بۆچی ئاوا دانراوە، 
بۆیـــە عەجوولییەكـــەم دەگەڕێتەوە بۆ حـــەزی زانینەكانم.
* دەگوتـــرێ باوكی كۆچكردووت حـــەزی دەكرد ببی بە 
دكتـــۆر، تـــۆش حـــەزت دەكرد ببی بـــە پەرلەمانتـــار، ئەوە 

تا چەند راســـتە؟
- ئێســـتەش بیـــرم دێـــت بـــە منداڵـــی لەتەنیشـــت خۆیـــا 
دایدەنیشـــاندم و دەیگـــوت: شـــایی رۆژێك دێـــت تۆ دەبی 
بـــە دكتـــۆر، حـــەزت لـــە دكتـــۆری هەیـــە؟ ئـــەو كاتەش 
دەمزانـــی دڵشـــكان چییـــە، لەبـــەر ئەوەی دڵی نەشـــكێ ، 
دەمـــوت بەڵێ  باوكـــە حەزم لێیە، بەس هیـــچ كاتێك حەزم 
لەدكتـــۆری نەبـــووە، هەمیشـــە حـــەزم لـــێ  بـــووە ببـــم بە 
پەرلەمانتار، لە ئێستاشـــدا هیچیـــان بەدی نەهاتووە، دوور 
لـــە هەردووكیـــان، كاری هونەریم هەڵبـــژارد، بەڵام دەتوانم 

لەئاینـــدە یەكێكیـــان بەدەســـت بێنم.
 *جگـــە لەهونەر، یاریزانێكی باشـــی یـــاری بالە بوویت، 

بالە؟ بۆچی 
مـــن زۆربـــەی رێكەوتـــە،  نازانـــم شـــتەكانی ژیانـــی   -
رێكەوتـــە لـــەو بـــوارەدا باش بووم، نازانم بـــەس تۆپم خۆش 
دەوێ ، تـــۆپ و كامێـــرا ئەو دوو شـــتە بێ  هەســـتەن كەوا 
هەمیشـــە لەدڵمـــدان، كامێراو تۆپ دوو شـــتن كە قســـەت 
بـــۆ ناكەن، بێ  هەســـتن، بەڵام خۆشەویســـتییەكی زۆریان 

هەیـــە لای من .
* بەمنداڵـــی گۆرانیـــت وتـــووە، بـــۆ وەك گۆرانیبێژێـــك 

دەرنەكەوتـــی؟
- ئیســـتاش زۆر حەزم لە گۆرانیوتنە، بەڵام هەركاتێ  كە 

گۆرانیم وتووە، وتوویانە ماشـــەڵا دەنگت زۆر ناخۆشە.
* یەكەم دەركەوتنت لەدراما بە كۆمبارس بوو؟

- بەڵێ ، لەكۆمبارســـەوە دەســـتم پێكرد، لەشەوانی رەمەزان 
كـــە لە كوردســـات پێشـــكەش دەكـــرا. ئەو كات ســـەرەتای 

كاركردنـــم بـــوو، رۆڵی ســـەرەكییان پێ  نەدام.
كرد)بـــازاڕی  تێـــدا  بەشـــداریت  كـــە  فیلـــم  یەكـــەم   *
كۆنەفرۆشـــان( بـــوو، كە هێشـــتا نمایـــش نەكـــراوە، رۆڵی 
كچێكـــی هارو هاجت بینیوە بەنـــاوی رێزان، كە هاوكاریی 

كەســـێك دەكـــەی تا بـــگا بـــە خۆشەویســـتەكەی؟
غەریـــب(ی  )لوقمـــان  كاك  ســـەرەتا  وایـــە،  راســـتە   -
دەرهێنـــەر، پێوەنـــدی پێوەكـــردم و وتـــی: فیلمێكـــم هەیـــە 
ئەمـــەوێ  بەشـــداربیت. كاتـــێ  دەقەكـــەی پێـــدام، وتـــی: 
رێـــزان كارەكتـــەری تۆیە، كاتـــێ  خوێندمـــەوە بینیم رێزان 
كارەكتەرێكـــی هاروهاجـــە، زۆر خۆشـــحاڵ بـــووم، راســـتە 
كارەكتەرەكـــە  و  بەنـــاو  بـــەڵام  نەبـــوو،  زۆر  دەركەوتنـــم 
خۆشـــحاڵ بـــووم، چونكـــە خـــۆم زۆر سەرســـامم بە)رێزان  ئا/ زیاد کەریم

فـــەرەج(ی ئەكتـــەر، زۆر جـــوان ئـــەدا دەكات، زۆر زۆر 
موعجیبیـــم، كاتـــی كـــەوای پـــێ وتـــم، زۆرم پـــێ  خۆش 
بـــوو، چونكـــە وتـــم لەیەكـــەم دەركەوتنـــم ئـــەو رۆڵـــەم پێ  

بـــدرێ ، ئـــەوە رێـــك كەســـایەتی منە.
* حەز دەكەی لەمەودوا بە ڕێزان بانگت بكەن؟

ببـــێ   ڕێـــزان  لەوانەیـــە  بەخۆشـــحاڵییەوە،  نـــا،  بـــۆ   -  
مـــن.  بەنازنـــاوی 

* دوای نوانـــدن، فۆتۆمۆدێـــل و فاشـــیۆن هاتنەپێـــش، 
كامەیـــان پێـــش كامەیـــان بوون؟

- دەتوانـــم بڵێـــم هەردووكیـــان بەیەكـــەوە بـــوو، چونكـــە تا 
فۆتۆمۆدێلـــم نەكرد، نەمتوانی فاشـــن بم، فۆتۆمۆدێلیش 
هـــەر بەڕێكـــەوت بـــوو، رۆژێـــك فۆتۆگرافەرێكـــی بەڕێز 
پێوەنـــدی پێوەكـــردم، وتـــی: ئەمـــەوێ  كاری مۆدێلـــم بۆ 
بكـــەی، وتـــم زۆر ئاســـاییە، بیرمە یەكـــەم مۆدێلم وەرزی 
زســـتان بوو، كەش زۆر ســـاردبوو، یەكـــەم مۆدێلم لەگەڵ 

كاك )بـــڕوا( كرد.
جیـــاواز  جلوبەرگـــی  بـــە  شـــایی  مۆدێلـــەكان  لـــە   *
دەردەكەوێـــت، رەنگـــە هەنـــدێ  كـــەس بەدڵیان نەبـــێ ، ئایا 

نەبوویتـــەوە؟ ناخـــۆش  كۆمینتـــی  رووبـــەڕووی 
- بێگومان هەركەســـێك كە دەســـت بەكارێك دەكات، مەرج 
نییـــە هەمـــوو كەســـێك بەدڵی بێـــت، تا تۆش ئـــەو پەیامە 
دەگەیەنـــی و دەوروبـــەرت تێدەگەیەنی، كاتـــی دەوێت. بۆ 
مـــن زۆر قورســـە لـــەم كاتـــەدا بڵێـــم ئامانجـــم لـــەم فۆتۆ 
مۆدێلـــە ئەمەیـــە، دواتر نابێ  ئەوەشـــمان لەبیر بچێ،  من 
ئافرەتـــم، لەكوردســـتانیش دەژیـــم، كـــە كۆمەڵێك شـــت بۆ 

مـــن عەیبـــە، یان بڤەیـــە من دەســـتی لێبدەم.
* فۆتۆمۆدێلەكانت لەچاوی بینەر چۆن دەخوێندرێتەوە؟

 - بێگومـــان بـــوون بـــە دوو بەشـــەوە، بەشـــی یەكەمیـــان 
زۆریان بەدڵە، بەشـــی دووەمیشـــیان پێیان ناخۆشـــە كەمن 
ئـــەو كارە دەكـــەم، چونكـــە كە وتـــت فۆتـــۆ مۆدێل دەبێ  
ئـــەو كەســـە ئامادەیی تیا بـــێ  هەموو جـــۆرە جلێك لەبەر 
بـــكات، یـــان هەندێ  ســـەفەر هەیـــە، دەبێت بیـــكات، بۆ 
نموونە ســـەفەری دەرەوەی وڵات، ئـــەوەش تاڕادەیەك لە 

كۆمەڵگـــەی كوردی قبـــووڵ ناكرێت.
* یەكـــەم كەســـیت لەكوردســـتان كـــە فۆتۆمۆدێلـــت 
بەجلـــی بووكێنییەوە كردووە، لەكاتێكدا هاوســـەرگیریت 

نەكـــردووە، ئەمە چـــۆن بوو؟
- ڕاســـتە، مـــن یەكـــەم كچـــم كـــە فۆتۆمۆدێلێكـــم بە 
جلـــی بوكـــەوە كـــردووە لەگـــەڵ كاكـــە ئەیاد كـــە رۆڵی 

زاوای دەبینـــی، شـــەوێكیان دانیشـــتبووم لە ئینســـتگرام 
ســـەیری فۆتۆم دەكرد، لەپڕێـــكا بووكێكم بینی زۆر جوان 
بـــوو، یەكســـەر مەســـجم بـــۆ كاك بیـــرەوەری فۆتۆگـــراف 
كـــرد، وتـــم دەمـــەوێ  فۆتۆی جلـــی بووك بكـــەم، ئەویش 

پێـــی باش بـــوو، ســـەركەوتووش بووم.
*بەنیازبووی بەشـــداری پێشبڕكێی شـــاجوانی كوردستان 

بكەیت، بـــۆ نەتكرد؟

- دایكم زۆر حەزی دەكرد كە بەشـــدار بم زیاد لەپێویســـت، 
نازانـــم دڵـــی خەبەری دابـــوو كە دەنگەكان بەدەســـت دێنم، 
مـــن ناڵێـــم جوانـــم، بەڵام دواجـــارا هەموو كچێـــك خاوەنی 
جوانییەكـــی تایبـــەت بەخۆیەتـــی، پێویســـتە ئـــەو كەســـە 
گرنگیـــی پێبـــدا، ئەمـــە لەلایـــەك لەلایەكـــی تـــر، هیـــچ 
كەســـێك دروســـتكەری روخســـاری خـــۆی نییـــە، منیـــش 
ئـــەم فەیـــس و روخســـارەم هەیـــە كە خـــوای گـــەورە پێی 
بەخشـــیوم، دەمـــەوێ  ئـــەوە بڵێم كە هەر هەشـــت خاڵەكەی 
شـــاجوانی لەمنـــدا هەبوو، دەمویســـت خـــۆم كاندید بكەم، 
بـــەڵام هەســـتێك پێی وتم كـــە ئەوە نەكـــەم، تێناگەم نازانم 

ئەوە چـــی بوو.
*ئەی بۆ ساڵی ئایندە؟

- بـــۆ ســـاڵی ئاینـــدە دەمـــەوێ  بەشـــداری بكـــەم، دەریش 
نەچـــم كێشـــەم نییە، بـــەس لەبەردڵی دایكـــم ئەگەر ماین 

و نەمردیـــن بەشـــدار دەبم.
* دەرهێنەرێكـــی فارس داوای لێكردی رۆڵی ســـەرەكیی 

لـــە فیلمێكی ئـــەودا ببینی، بـــۆ رەتت كردەوە؟
- كـــە پێی وتم، وامزانی وێنەی لۆكەیشـــنەكانی 

لێـــرە دەگیرێت، كـــە وتی لـــە تارانە وتم 
داوای لێبـــوردن دەكەم، ناتوانم.

ــە چاوپێكەوتنێكــــی رۆژنامەوانیدا  ــ ــور ل ــ ــۆنام كاپ ــراوی بۆڵیۆد ســ ــ ــەری ناس ــ ــە ئەكت ــ خانم
ــامی دا دەربارەی  ــەیر و سەرســ ــر( چەند لێدوانێكی ســ ــ ــاری )فیلم فی ــ لەگــــەڵ گۆڤ

ــدا بكات و لە  ــ ــێوەیەك كاری لەگەڵ ــ ــە ئامادە نەبووە بە هیچ ش ــ ــەرەی ك ــ ــەو ئەكت ــ ئ
ــانی رۆڵ ببینێت. ــان بە شــ ــدا شــ كارێكی هاوبەشــ

م  نا ــــۆد بە سۆ ــراوی بۆڵی ــ ــتێرەی ناس ــ ــارۆخانی ئەس ــد كەشــ ــ ــەوە رایگەیان ــ ــە جورئەت ــ زۆر ب
ــــەری بكات،  ــداری كارێكی هون ــووە لەگەڵیدا بەشــ ــ ــادە نەب ــ ــێوەیەكی ئام ــ ــــچ ش هی
ــەم بارەیەوە  ــ ــان بەیەكەوە زۆر بوون، ل ــ ــتا دەرفەتەكانی كاركردنی ــا ئێســ ــ ــدە ت ــ هەرچەن
ــدا كار بكات،  ــ ــەز بكات لەگــــەڵ من ــ ــارۆخان ح ــاوەڕەدا نیم شــ ــ ــەو ب ــ ــن ل ــ ــــی: م وت
ــــش زۆرم حەز  ــەوە كار بكەین و منی ــ ــان هەبوو كە بە یەك ــ ــــی زۆرم ــتر دەرفەت پێشــ

د  ــر ــ ك ە ــەوەی چییە.د ــ ــەم رەت كردن ــ ــــۆكاری ئ ــم ه ــ ــــەڵام نازان ــن، ب ــ ــەوە كار بكەی ــ ــە یەك ــ ب
ــارۆخان پاشــــای بۆڵیۆدە و خۆیشــــی بڕیار  ــۆنام زیاتر لەم بارەیەوە وتی: شــ ســ

ــتا ئەو  ــــكات، یان رەتی بكاتی، بەڵام من تا ئێســ ــــێ كار ب دەدات لەگــــەڵ ك
ــاوە. ــەم بۆ نەڕەخســ ــ دەرفەت

ــەلمان  ــتر لەگەڵ هەریەكە لە ســ ــۆنام كاپور پێشــ ــە ســ ــایەنی باســ ــ ش
ــینەمادا ئەویش  ــان كاری كردووە لە یەكەم دەركەوتنی لە ســ ــ خ

ــاواریا( بوو . ــ فیلمی )س

چەند سەرچاوەیەكی هونەریی جیهانی رایانگەیاند كە براد بێتی ئەستێرەی سینەمایی 
دووچاری نەخۆشییەكی گوێزەرەوەو دەگمەن بوو، بۆ ئەم مەبەستەش ماوەیەك بەردەوام 

سەردانی یەكێك لە پزیشكە پسپۆڕە ناودارەكانی نەخۆشییە گوازراوەكانی بیفرلی هێلز دەكات 
و ترسی ئەوەی هەیە نەخۆشییەكە ترسناك بێت و مەترسییەكی گەورە لەسەر ژیانی 

دروست بكات.
سەرچاوە ئەوەشی راگەیاند كە چەندین رۆژ لەسەر یەك براد بێت گەیشتۆتە 
باڵەخانەی نەخۆشخانەی پزیشكە پسپۆڕەكە بەر لەوەی كارمەندانی پێشوازی 

ئامادە بن و پێشوازی لە نەخۆش بكەن، ئەمەش زیاتر لەبەر ئەوە بووە كە هیچ 
كەسێك نەیبینێت و هەواڵی نەخۆشییەكەی بڵاوببێتەوە، بەتایبەتی لە ئێستادا كە 

لە ئەنجلینا جۆلی جیابۆتەوە و لە جەنگێكی یاساییدایە بۆ گرتنە ئەستۆی 
پەروەردەكردنی منداڵەكانیان.

هەمان سەرچاوە ئەوەشی راگەیاند كە رۆژێكیان براد زۆر زوو لە 
نەخۆشخانە ئامادەبوو هێشتا دەرگاكانی نەكرابوونەوە بۆیە ناچار بوو لە 
ئۆتۆمبیلەكەیدا چاوەڕێ بكات تا ئەوە كاتەی پاسەوانەكە هات بۆیە 
لەگەڵ پاسەوانەكە چاوەڕێی هاتنی پزیشك و كارمەندانی كرد، 

لەلایەكی دیكەوە كەسێكی نزیك لە براد و ئەنجلینا رایگەیاند 
بە درێژایی ژیانی هاوسەرێتیان براد توند نەبووە، بەڵام 

زۆر جار ئەنجلینا هەرەشەی لێدەكرد و پێدەگوت: 
لێت دەدەم تا دەتكوژم.

سونام كاپور 
بە لێدوانێك شارۆخان سەرسام دەكات

براد بیت تووشی 
نەخۆشییەكی دەگمەن و مەترسیدار دەبێت

نەسلیهان ئەتاگول: 
ئەو رۆڵانەی دەیانبینم 
رەنگدانەوەی كەسایەتی منن
 زۆر لە رەخنەگرانی بواری نواندن لە وڵاتی توركیا
 لەسەر ئەوە كۆكن كە نەسلیهان ئەتاگولی ئەستێرەی
 درامای توركی یەكێكە لەو ئەكتەرانەی كە لە
 داهاتوودا دەبێتە ئەستێرەیەكی بێ ركابەر لە نێو ئەستێرەكانی نواندن
 لەو وڵاتە ئەمەش بەهۆی ئەوەی لە تەمەنێكی زوودا هاتۆتە نێو
 بوارەكەو چەندین خەڵاتی بەدەستهێناوە و خاوەن جوانییەكی سروشتییە
.ئەمە سەرەڕای ئەوەی لە رۆڵەكانیدا سەركەوتووە
 لە دیمانەیەكیدا لەگەڵ گۆڤاری )سیدتی( نەسلیهان دەڵێ: لە تەمەنی
 هەشت ساڵییەوە من عاشقی نواندن بووم و هەمیشە بە دایك و باوكم
 دەگوت من دەبم بە ئەكتەر، لە تەمەنی 13 ساڵیدا دایكم منی بردە
 ئاژانسێك كە تایبەت بوو بە دۆزینەوەی ئەو كەسانەی دەیانەوێ بێنە نێو
 بواری نواندنەوە و لە یەكەم چاوپێكەوتندا وەرگیرام و رۆڵێكم پێ سپێردرا لە
.زنجیرەی )الأوراق المتساقگە( و توانیم تێیدا سەركەوتوو بم
 سەبارەت بە كاریگەری ژیانی ئاسایی لەگەڵ ئەو رۆڵانەی كە دەیبینێت
 نەسلیهان دەڵێ: رۆڵەكانم 99% رەنگدانەوەی كەسایەتی منن، چونكە من كەسێكم
 ژیانم خۆشدەوێ و حەز دەكەم هەمیشە ئاسوودە بم، بۆیە سروشتی ژیانی خۆم
 دەخەمە نێو رۆڵی ئەو كەسایەتییەی كە پێم دەسپێردرێ ئەمەش بۆ سەركەوتنی
 كارەكەی، ئەمەش هۆكاری سەرەكییە بۆ ئەو خۆشەویستییەی كە جەماوەر بۆ
 .رۆڵەكانی من هەیانە
 سەبارەت بە دابەشكردنی كاتی خۆیشی دەڵێ: من كاتم زۆر كەمە، بەڵام لە پشووی
 هەفتانە و ساڵانەدا هەوڵ دەدەن زۆرترین كات لە ماڵەوە بم و گوێ لە گۆرانی بگرم
.و وەرزش ئەنجام بدەم، هەروەها حەز دەكەم ئەگەر كاتم هەبێت كتێبیش بخوێنمەوە

